
Non sikinika iamatlajkuilol
San Juan

N tlajtoli non techmaka yolilistli

1 Tlan achto yokatka, ijkuak nochi opejki, tlan
otikkakeh iwa tlan otiktakeh ika toixtololowah,
tejwah otiktakeh iwa otikmajmachilijkeh ika
tomawah, ye nin tlajtoli non kitemaka yolilistli.
2 Nin yolilistli Dios otechnextili, tejwah otiktakeh
iwa axa tiktematiltiah. Tejwah tomechmatiltiah
nin yolilistli non ayik tlamis, Ye okatka iwan
Totajtsi Dios iwa axa otechmonextiliko. 3 Tlan
otiktakeh iwa otikkakeh ye tlan tomechmatiltiah,
ijké nomejwah weletis nonseititoskeh towah, ijko
kemi tejwah tiseititokeh iwan Totajtsi Dios iwa
Ikone Cristo Jesus. 4 Nochi ni tomechijkuililiah
para mayekajsito nomopakilis.

Dios Ye n Tlawili ) .
5 Ye ni n tlajtoli non Jesus otechkakiti iwa axa

tejwah tiktematiltiah: Dios Ye n Tlawili, iwa itech,
amo onka tleyudlistli. ¢ Tla tikijtoah tiseititoskeh
iwan Dios, pero ok tinemih kan tlatleyua, tixolop-
ijti iwa amo tikijtoah tlan mildk. 7 Pero tla tine-
mih itech tlawili, ijko kemi Dios kajki itech tlawili,
ijkuakd tiseititokeh tinochteh. Ika iesso n Jesus,
Ikone n Totajtsi Dios, techchipawa nochteh totla-
jtlakolwah.

8 Tla tikijtoah amo tikpiah tlajtldkoli, san tejwah
timokajkayawah iwa amo kajki itech toyolo tlan
milak. 9 Pero tla tikinmokuitiah totlajtlakolwah,

inawak Totajtsi Dios, Ye ke n yekmilajka, techt-
lapojpolwis iwa techchipawas de nochi totlajt-
lakolwah. 10 Tla tejwah tikijtoah amitla tlajtlakoli
tikpiah, tikxolopijkopah Dios, iwa itlajtol amo ka-
jki totech.

2

Cristo techtlajtolpalewia

I Nopilwah, nochi ni nomechijkuililia para amo
xitlajtlakolchiwakah. Pero tla aka otlajtlakolchi,
tikpiah Akin techtlajtolpalewia inawak Totajtsi
Dios, Ye Cristo Jesus, n yolmilajka. 2 Cristo Jesus
omotemakti iwa okintlaxtla nochteh totlajtlakol-
wah ika iesso, iwa amo san totlajtlakolwah, yej de
nochteh n tlaltikpaktlakah.

3 Tla tikchiwah tlan kijtoa itlanawatil Dios,
jjkuako tikkajsikamati ya tikixmatih. 4 Pero tla
aka kijtoa: “Ne nikixmati Dios”, pero amo kichiwa
tlan kijtoa itlanawatil Dios, non tlakatl xolopijtli
iwa tlan mildk amo kajki itech. 5 Pero akin
kiyekchiwa tlan Dios tlanawatia, ye milak kitlaso-
jtla Dios, ijkuaké tikmatih mildk tiseititokeh iwa.
6 Akin kijtoa seititok iwan Dios, moneki manemi
kemi Cristo onenki.

Se yankuik tlanawatili

7 Notlasojikniwah, amo nomechijkuililia se
yankuik tlanawatili, nin tlanawatili yowejka
ononkipixtokah. Nin tlanawatili san ye non
nomejwah yononkikakeh. 8 Pero tlan axa
nomechijkuililia se yankuik tlanawatili, porke
yomotenexti itech inemilis Jesus iwa itech

nomonemilis, porke n tleyudlistli yakatlanti, iwa
yopé tlawia n milajka tlawili.

9 Tla aka kimolia kajki itech tlawili, iwa kikoko-
lia ikni, ok nemi kan tleyua. 10 Akin kitlasojtla
ikni, kajki itech tlawili, iwa amitla weletis kitoktis
mawetsiitech tlajtlakoli. 11 Iwa akin kikokolia ikni,
nemi iwa kajki kan tleyuadlistli, iwa amo kimati
kan ik yawi, porke n tleyudlistli amo kikawilia

matlachia. o _
12 Nopilwantsitsiwah, nomejwah nomechtla-

jkuililia ken Dios yonomechtlapojpolwi de nomot-
lajtlakolwah itech Itoka n Cristo Jesus.

13 Tetajmeh, noiwa nomejwah nomechtla-
jkuililia ken yononkixmatkeh n Cristo Akin
yokatka ijkuak nochi opéjki.

Telpokameh, nomejwah nomechtlajkuililia ken
yononkitlanilijkeh n amokualitlakatl.

Nomechtlajkuililia nomejwah nopilwantsitsi-
wah, ken yononkixmatkeh n Totajtsi Dios.

14 Onomechtlajkuilili nomejwah tetajmeh, ken
yononkixmatkeh n Cristo Akin yokatka keman
ayamitla okatka.

Noiwa onomechtlajkuilili nomejwah
telpokameh, porke nonchikawakeh iwa itlajtol
Dios nonkipixtokeh itech nomoyolo, iwa porke
yononkitlanilijkeh n amokualitlakatl.

15 Ayakm¢ xiktlasojtlakah tlan onka itech nin
tlaltikpaktli nion tlan nika mochiwa. Tla aka ki-
wilita kichijtinemis tlan kichiwah n tlaltikpakt-
lakah tlajtlakolejkeh, non tlakatl amo milak kit-
lasojtla n Totajtsi Dios. 16 Porke nochi tlan
onka itech nin tlaltikpaktli tokuerpo kelewia, toix-
tololowah noiwa kelewiah tlan kita, iwa tikneki

matechweyilikah, nochi noni amo wits de Dios,
yej san itech nin tlaltikpaktli. 17 Nochi tlan onka
itech nin tlaltikpaktli ya tlanti, iwa nochi tlan pit-
sotik, pero akin kichiwah tlan Dios kineki nochipa
yolitos.

Matimotlachilikah de akimeh tekajkayawah

18 Nopilwantsitsiwah, ya tikateh itech iksemi to-
natijmeh, yononkikakeh wits se akin kixnamikis
Cristo. Milak, axa miakeh yomonextijkeh non
kixnamiki n Cristo, yika tikmatih ya tikateh
itech iksemi tonatijmeh. 19 Yejwah okatkah
towa, iwa omoxelojkeh. Ken amo milak okatkah
towah, porke tla milak yetoskiah towah, yejwah
mokawaskiah towah. Ijkuak omoxelojkeh omo-
tak amo okatka towah.

20 Nomejwah  nonkipiah tlan  Cristo
onomechtliokoli, iwa nochi nonkixmatih. 21 Ijké
kiné nomechtlajkuililia, porke nomejwah
nonkimatih tlan mildk, iwa akin ya kimati tlan
milak, amo weleti tlakajkayawah.

22 ; Akin non tekajkaya? Ye akin kijtoa Jests amo
ye n Cristo, ye akin kixnamiki iwa amo kineltoka
nion Totajtsi Dios nion Ikone. 23 Nochi akin kijtoa
Jesus amo Ikone Dios, amo kipixtok Dios itech
iyolo. Pero akin kipixtok Ikone, noiwa kipixtok
Totajtsi Dios.

24 Yika, xiktlaatikah itech nomoyolo n
kualitlajtoli non achto yonomechmatiltijkeh.
Iwa tla mokawa itech nomoyolo tlan achto
yononkikakeh, noiwa nomejwah nonseititoskeh
iwan Tekone iwan Totajtsi Dios. 25 Tlan Cristo

okijto techmakas, ye n nemilistli non amo keman
tlamis.

26 Nochi ni onomechijkuilili para xikmatikah
akimeh kinekih nomechkajkayawaskeh. 27 Pero
nomejwah nonkipixtokeh n tlatliokdlili non Cristo
Jesus onomechmak. Iwa ayakmé moneki aka
manomechmachti, porke inewia n Espiritu nochi

nomechmachtia. Iwa nochi tlan nomechmachtia
milak, iwa amo san tlakajkayawa. Ijko kiné,

xiseititokah nochipa iwan Cristo, ijk6 kemi n
Espiritu nomechmachtia.

28 Axa nopilwantsitsiwah, nochipa xiseititokah
iwan Cristo, iwa ijko timoyolchikawaskeh ijkuak
monextis, iwa amo matipinawakah ijkuak Ye wits.
29 ITwa kemi nomejwah ya nonkimatih Cristo yek-
milajka, noiwa kuali xikmatikah nochteh akimeh
kichiwah tlan kuali, yejwah akimeh milak ipilwah
Dios.

3

Ipilwah Dios

1 Xikitakah kenomi satlawel techtlasojtla To-
tajtsi Dios, asta technotsa ipilwah, iwa mildk
tejwah titepilwah. Yika, non amo kineltokah
Dios amo techixmatih, porke amo kixmatih akin
Dios. 2 Notlasojikniwah, tejwah ya titepilwah de
Dios, iwa maya amo tikmatih kenomi tiyetoskeh
satepa. Ejé tikmatih ijkuak Cristo Jesus oksepa
techmonextiliki, tiyetoskeh kemi Ye, porke tik-

itaskeh kemi Ye tlachixtok. 3 Nochteh akimeh
timoyolchikawah itech Cristo, timochijchikawah

timoyolchipawah, ijk6 kemi Cristo yolchipawak.

4 Nochteh akimeh kichiwah tlajtlakoli,
kixpanawia itlanawatil Dios. > Nomejwah ya
nonkimatokeh, Cristo owala itech nin tlaltikpaktli
para techinkixtilis totlajtlakolwah, Cristo amo
tlajtlakolchiwa nion weletis tlajtlakolchiwas.
6 Ijké kiné, akin moiknitia iwan Cristo, ayakmé
weletis tlajtlakolchijtinemis ken seititok iwa.
Iwa akin kiwelita tlajtlakolchiwas, amo kitika
Cristo nion kixmati. 7 Nopilwantsitsiwah, amaka
manomechkajkayawa, nochi akin kitlakita Dios,
yolchipawalk, ijké kemi Cristo yolchipawak. 8 Iwa
akin tlajtlakolchijtinemi moiknitia iwan diablo,
porke n diablo tlajtlakolchijtiwits desde ijkuak
Dios okichijchi n tlaltikpaktli. Yika, Ikone n Totajtsi
Dios, owala itech nin tlaltikpaktli para kipojpolos
nochi tlan kichiwa n diablo.

9 Se akin kijtoa ikone n Dios amo tlajtlakolchi-
jtinemi, porke ipilwah Dios ya kipia yankuik
nemilistli ijké kemi Dios yeknemi. Yika se ikone
Dios amo para tlajtlakolchijtinemis, porke ye
ikone Dios. 10 Weletis tikitas akin ikone n Totajtsi
Dios, iwa akin ikone n diablo. Akin amo kichiwa
tlan kuali, nion kitlasojtla ikni, amo ikone Dios.

Matimotlasojtlakah tinochteh

11 Nomejwah yononkikakeh desde ijkuak
ononkineltokakeh n Cristo, iwa otechilijkeh: ma-
timosepantlasojtlakah. 12 Amo matikchiwakah
kemi Cain, ikone n diablo, non okimikti ikni.
¢Iwa tleka okimikti? Porke Cain okichiwaya tlan
amokuali, iwa ikni oyeknemia.

13 Notlasojikniwah, amo manomechtlajt-
lachialti tla nomechkokoliah n tlaltikpaktlakah.

14 Tejwah tikmatokeh mach ok ayik timikiskeh,
ken yotikiskeh imak mikilistli, iwa axa tiyolitoskeh
nochipa porke tikintlasojtlah tokniwah. Se akin
amo kitlasojtla ikni, ye ok miktok. 15 Nochi
akin kikokolia ikni, se temikti, iwa nomejwah
nonkimatih se temikti amo kipias semijkak
yolilistli. 16 Tejwah tikmatih tlané n tlasojtldlistli,
porke Cristo omotemakti makimiktikah topatka,
ijjk6 noiwa tejwah tikpiah tiktemakaskeh
toyolilis por tokniwah tlaneltokakeh. 17 Tla se
non kipia tomi, kita se ikni non kipoloa iwa
amo kiknomati, non tlakatl amo tetlasojtla
kemi Dios tetlasojtla. 18 Nopilwantsitsiwah,
amo matitetlasojtlakah san ika tokamak noso
tonenepil, yej matimosepantlasojtlakah ika tlan
tikchiwah.

Matimoyolchikajtokah itech Dios

19Tjko tiweletih tikmatih de milajka titepilwah
de Dios, iwa amitla techtsakuilis ijkuak timoix-
pantiskeh inawak, 20 tla toyolo techteilia ijkuak
itla amo kuali tikchiwah, Dios okachi weyi ke
toyolo, iwa nochi kimati. 211jkd kiné, notlasojikni-
wabh, tla toyolo amo techtlajtlakoltia, amitla techt-

sakuilia inawak Dios. 22 Ye techmakas nochi tlan
tiktlajtlaniliskeh, porke tikintlakitah itlanawatil-

wah iwa tikchiwah tlan Ye kiwilita. 23 Noiwa
Ye technawatia matikneltokakah Ikone Cristo
Jesus, iwa matimotlasojtlakah tinochteh kemi Ye

otechnawatih. 24 Nochteh akimeh kintlakitah it-
lanawatilwah Dios, kajki iwan Dios, iwa Dios in-

wah. Tikmatokeh Ye kajki totech porke tikpix-
tokeh Iespiritu.

4

Akin kipia Iespiritu n Dios iwa akin amo Kipia

1 Notlasojikniwah, amo xikinneltokakah
akimeh kijtoah kipiah Iespiritu Dios.  Achto
xikinyejyekokah kox tlan kijtoah wits de Dios.
Porke yomonextijkeh miakeh tekajkayajkeh
itech nin tlaltikpaktli. 2 Nomejwah weletis
nonkimatiskeh tla se kipia Iespiritu Dios: Akin
tlaneltokah Cristo Jesus omochiwako tlakatl itech
nin tlaltikpaktli, iaxka Dios. 3 Iwa nochi espiritu
non amo Kkiteilia Jesus omochi tlakatl, amo Kkipia
Iespiritu Dios, yej kipia iespiritu akin kikokolia
n Cristo. Nomejwah yononkimatiah nin espiritu
walaskia, iwa ya kajki itech nin tlaltikpaktli.

4 Nopilwantsitsiwah, nomejwah iaxkawah Dios
iwa yononkintlanilijkeh nekateh tekajkayajkeh,
porke Akin kajki nomowah okachi weletini ke
akin kajki iwan tlaltikpaktlakah. 35 Yejwah san
tlaltikpaktlakah. Yika kitemachtiah tlan onka
itech nin tlaltikpaktli, iwa n tlaltikpaktlakah
kinkakih. 6 Pero tejwah iaxkawah Dios. Akin
kixmati Dios techkaki, pero akin amo de Dios
amo techkaki. Ijko kiné, weleti tikinmixmatih
akimeh kinyakantinemi n Espiritu de Dios iwa
tikinmixmatih non kijtoa tlan amo mildk.

Dios Ye n tetlasojtlalistli

7 Notlasojikniwah matimosepantlasojtlakah,
porke Dios iaxka n tlasojtlalistli. Nochi akin
milak tetlasojtla, ikone Dios iwa kixmati Dios.
8 Akin amo tetlasojtla ayamd kixmati Dios,
porke Dios Ye n tlasojtlalistli. ° Dios otechnextili
techtlasojtla, ijkuak okwaltitlanki Cristo itech nin

tlaltikpaktli non san Ye se Ikone, para matikpiakah
yolilistli por Cristo. 10 Ye n tlasojtldlistli: amo
tejwah otiktlasojtlakeh Dios, Ye otechtlasojtlak
iwa okualtitlanki Ikone para kitemaktis kemi
se tlamanali para matechtlapojpolwi de
totlajtlakolwah.

11 Notlasojikniwah, tla Dios ijkd yotechtlasojt-
lak, tejwah noiwa moneki matimosepantlasojt-
lakah. 12 Ayik aka yokitak Dios. Pero tla tim-
osepantlasojtlah, Dios yetos towa, iwa itlasojt-
lalis kajki totech. 13 Kuali tikmatokeh tinemih
iwan Dios iwa Ye kajki totech, porke yotechmak
Iespiritu. 14 Tejwah tonewiah yotikitakeh iwa
tikintlapowiah, Totajtsi Dios okwaltitlanki Ikone,
para kinmakixtikis nochteh n tlaltikpaktlakah.
15 Nochi akin Kkiteilia Jesus, Ye Ikone Dios, non
tlakatl kajki iwan Dios iwa Dios kajki iwa.

16 Tejwah yotikixmatkeh iwa yotikneltokakeh
Dios techtlasojtla. Dios Ye tlasojtlalistli, iwa akin
tetlasojtla seititok iwan Dios. 17 Tla mildk tikintla-
sojtla tokniwah, iwa tla timoyekuikah kemi Cristo
Jesus omoyekwik itech nin tlaltikpaktli, amo ma-

timawikah itech iksemi tonati keman Ye tlaixko-
makakih. 18 Akin kuali tetlasojtla amo mawi.

Kan onka tlasojtlalistli amo onka mawilistli, porke
n milak tlasojtlalistli kachiwa n mawilistli. N
mawilistli kiwika tlaijyowilistli, porke akin mawi
ayamo kuali tetlasojtla.

19 Tejwah tiktlasojtla Dios porke Ye achto otecht-
lasojtlak. 20 Pero tla aka kijtoa: “Ne niktlasojtla
Dios”, pero kikokolia ikni, ye xoldpijtli. Porke
tla amo Kkitlasojtla se ikni non konitok, kenomi
weletis kitlasojtlas Dios non amo kita. 21 Ye



1Juan 5:1 X 1Juan 5:11

otechmdak nin tlanawatili: Akin kitlasojtla Dios
noiwa makitlasojtla ikni.

S

Matitlatlanikah itech nin tlaltikpaktli

1 Tla tikneltoka Jesus Ye n Cristo, timochiwah
ipilwah Dios. Porke tla tiktlasojtla n Teta, noiwa
moneki matikintlasojtlakah ipilwah non Teta.
2 Tla tejwah tiktlasojtlah Dios iwa tikintlakitah it-
lanawatilwah, tikmatih noiwah tikintlasojtlah ip-
ilwah Dios. 3 Tejwah tiktenextiah tiktlasojtla Dios
keman tikintlakitah itlanawatilwah, iwa amo owi
se kintlakita. 4 Mildk, nochi akin kijtoah ikone
n Dios, tlatlani itech nochi tlan amokuali onka
itech nin tlaltikpaktli, iwa nochteh akimeh kinel-
tokah Cristo, nochipa tlatlani itech tlan amokuali.
> Sanwel akin kineltoka Jesus, Ye Ikone Dios, tlat-
lani itech nin tlaltikpaktli iwa itech tlan amokuali.

AkinCristo . _ ] .
6 Cristo Jesus owala itech nin tlaltikpaktli ika atl

iwa ika estli, Iwa amo san ika atl noso ika estli.
N Espiritu kijtoa tlan mildk, porke Ye yekmilajka.

7 Onkateh eyi akimeh kijtoah tlan mildk. 8 Iwa
san ken eyi yomoyekkajkeh, n Espiritu, n atl iwa n
estli. 9 Tla tikneltokah tlan techmatiltiah n tlakah,
okachi matikneltokakah tlan Dios techmatiltia,
porke tlan Ye techilia, okachi ipati porke techilia
Jesus Ikone. 10 Akin kineltoka Ikone Dios, kinel-
toka tlan Dios yokijto. Pero akin amo kineltoka
Dios kita kemi x0l0pijtli, porke amo kineltoka tlan
Dios inewia yokijto de Ikone Cristo Jesus. 111Ijko
Dios yokijto: tejwah yotechmak toyolilis non ayik
tlami, iwa nin yolilistli kajki itech Ikone Cristo

Jesus. 12Yika, akin kipia Ikone Dios, kipia yolilistli,
pero akin amo kipia Ikone Dios, amo kipia nin
yolilistli.

Sa iksemi tlanonotsa

13 Nomechintlajkuililia ninteh tlajtolteh nome-
jwah akimeh non kineltokah itech Itoka Ikone
Dios, para xikmatikah nonkipiah n semijkak
yolilistli.

14 Titlaneltokah inawak Dios, porke tikmatih Ye
techkaki tla itla tiktlajtlaniliah non Ye kipaktia.
15 Iwa ijko ken tikmatih Dios techkaki ijkuak tim-
otiotsajtsiliah, noiwa ya tikmatih Ye yotechmadk
tlan otiktlajtlanilijkeh.

16 Tla aka kita se ikni kichijtok tlajtlakoli, non
amo ika se mikkis, mamotiotsajtsili inawak Dios
makitlapojpolwi. Dios kimakas yolilistli non ikni,
tla non tlajtlakoli amo tewika kan mikilistli. Pero
onka tlajtlakoli non tewika kan mikilistli, iwa amo
nomechilia ximotiotsajtsilikah por ye. 17 Nochi
tlan amokuali se kichiwa, tlajtlakoli. Pero amo
nochi tlajtlakoli tewika kan mikilistli.

18 Tikmatih ipilwah n Dios, mach ok paki
tlajtlakolchijtinemiskeh, porke tikmatokeh Ikone
n Totajtsi Dios kinmokuitlawia, iwa n satands
amitla weleti kintoktia.

19 Tikmatokeh tejwah iaxkawah Dios, iwa
nochteh n tlaltikpaktlakah non amo kineltokah
Dios kinnawatijtok n satanas.

20 Noiwa tikmatokeh Ikone n Totajtsi Dios
yowala, iwa yotechmdak teajsikamatilistli para
matikixmatikah non mildk Ye Dios. Tejwah
tiseititokeh iwa Ikone Cristo Jesus; Ye n milajka



1Juan 5:21 xii 1Juan 5:21

Dios. Ye Akin kitemaka n semijkak yolilistli.
21 Nopilwantsitsiwah, amo xikinmotiotikah n
diosmeh tlachijchiwalteh.

